
TÍÐINDI

Leo Poulsen

Ætlanin við broytingini 
er, at samskipa arbeiðið 
hjá húsavørðunum betri, 
og at í staðin fyri at hvør 
húsavørður hoyrir til ein 
ávísan bygning, skal arbeiðið 
nú gerast í toymum.

- Tað merkir, at har tað fyrr 
var neyðugt hjá tí einstaka 
húsavørðinum at tilkalla 
handverkarahjálp, skal nú 
bera til at arbeiða saman um 
eitt sindur størri uppgávur, 
sigur Harald Bjørgvin.

Tá skipanin er komin upp 
at koyra, fer at bera betri til 
at tilrættisleggja arbeiðini.

- Skal eitt spælipláss 
umvælast, ber til at savna 
serkønar innan tað økið og 
gera tað arbeiðið, so tað er 
nøktandi og spæliplássið er 
trygt, sigur Harald Bjørgvin.

Tað merkir, at til ber at seta 
inn á støðum og bygningum, 
har tað er neyðugt.

- Tí ber til at seta fleiri 
húsavørðar at umvæla 
ein bygning, sigur Harald 
Bjørgvin.

Hann sigur, at við at 
savna allar húsavørðarnar á 
einum stað, ber eisini betri 
til at gagnnýta teir serligu 
førleikarnar, sum ymsu 
húsavørðarnar hava.

- Summir eru góðir 
timburmenn, aðrir góðir 

rørsmiðir og nakrir heilt 
triðju eru serkønir innan 
svimjihylar, sigur Harald 
Bjørgvin.

Serliga í hesum seinasta 
føri ber til at samskipa 
innkeypið.

- Í staðin fyri at hava 
goymslu av eitt nú koli at 
reinsa vatnið við á trimum 
støðum, ber nú til at 
samskipa innkeypið og at 
keypa inn í størri nøgdum, 
sigur Harald Bjørgvin.

Søkja nýggjan formann
Í hesum sambandi søkir 
kommunan eftir nýggjum 
formanni, sum skal samskipa 
hetta arbeiði.

- Lýsingin hevur 
verið í bløðunum og 
umsøknarfreistin er um 
miðan januar. Hvussu skjótt 
tað so ber til hjá nýggja 
formanninum at byrja, er 
eisini tengt at, nær skipanin 
kann setast í verk, sigur 
Harald Bjørgvin.

Nýggja skipanin merkir 
eisini, at til ber at gera 
smærri timburarbeiði.

- Skal eitt vindeyga 
skiftast, ber til at seta eitt 
toymi sman, sum kann taka 
sær av hesum. Til dømis 
kann hetta verða gjørt av 
tveimum timburmonnum, 
har tað áður var neyðugt at 
tilkalla handverkarar, sigur 

Harald Bjørgvin.
Eisini í aðrar mátar 

verða fyrimunir av nýggju 
skipanini.

- Til dømis um veturin, tá 
boðað verður frá nógvum 
kulda, kunnu húsavørðarnir 
skipa fyri, at saltað verður 
framman fyri skúlar og 
dagstovnar, so trygt er 
hjá børnum at møta um 
morgunin, sigur Harald 
Bjørgvin.

Hann sigur, at stórt sæð 
fara húsavørðarnir at gera 
sama arbeiði, men bert skipa 
í toymum.

- Tað fer at krevja eitt 
sindur av innlæring og 
hvussu vit skulu samskipa 
okkum. Tað verður eisini 
ein spurningur um, 
hvussu stovnsleiðarar og 
skúlastjórar skulu fyrihalda 
seg, sigur Harald Bjørgvin.

Ringt at røkka øllum
Hann heldur tað annars vera 
ein fyrimun, at tað ikki verður 
ein ávísur húsavørður, sum 
hevur sína dagligu gongd á 
einum ávísum stovni.

- Tá fær tú somu eygu, sum 
síggja tað sama.Við nýggju 
skipanini fær tú nýggj eygu, 
sum kanska síggja tingini á 
ein øðrvísi hátt, sigur Harald 
Bjørgvin.

Hann heldur tó, at tað 
kanska kann krevja nakað av 

tíð, áðrenn øll hava vant seg 
við nýggju skipanina.

- Fólk eru í útgangsstøði 
ikki so fegin um broytingar, 
men vit hava kunnað 
fakfeløg og viðkomandi 
partar. Eg havi somuleiðis 
havt fund við stovnsleiðarar 
og skúlastjórar, sigur Harald 
Bjørgvin.

Kommunan hevur nú 
keypt ein bygning uppi 
á Hjalla, har miðstøðin 
hjá húsavørðunum skulu 
húsast.

- Eg havi havt so nógvar 
húsavørðar undir mær, og 
tí hevur mangar verið ringt 
at røkka út til allar, og tað 
er millum annað hetta, ein 
nýggjur formaður skal bøta 
um, sigur Harald Bjørgvin.

Dagliga arbeiðið fer 
at verða afturvendandi 
uppgávur.

- Tað er í umbúna at hava 
eina skipan, har vit verða 
kontaktaðir elektroniskt 
út til bráfeingis uppgávur. 
Síðani fer húsavørður á staðið 
og ger neyðugu uppgávuna. 
Skal so farast víðari verða 
vit í miðleiðsluni inndrignir, 
sigur Harald Bjørgvin.

Nýggja skipanin fer 
eisini at gera tað møguligt 
at leggja til rættis 
umvælingararbeiðini fyri 
komandi ár. 

- Talan verður um 
stórarbeiði, meðalarbeiði og 
so smærri arbeiði, og tað er 
her, at húsavørðarnir koma 
inn. Og á tann hátt fáa teir 
vónandi ein arbeiðsdag, sum 
hondverksmessiga er meira 
áhugaverdur, sigur Harald 
Bjørgvin.

Húsavørðarnir 
savnast
- Hetta er ein liður í ætlanunum hjá býráðnum 
at savna rakstrareindirnar, sum í hesum 
førinum umfatar húsavørðarnar á skúlum, 
dagstovnum og í miðfyrisitingini, sigur Harald 
Bjørgvin, leiðari fyri húsavørðunum

- Eg havi satt at siga ikki 
gjørt mær teir stóru 
tankarnar um broyttu 
húsavarðarskipanina. Vit 
høvdu fund fyri einum 
mánað síðani, og tá spurdi 
eg, hvussu bleiv á skúla
num her, og fekk tá at 
vita frá Harald Bjørgvin, 
at vit sjálvandi varðveittu 
okkara húsavørð, sigur 
Høgni Joensen, skúla
stjóri á Skúlanum við Løg
mannabreyt.

Hann sigur, at stóru 
nýggju skúlarnir, tann á 
Løgmannabreyt og tann 
á Argjahamri, varðveita í 
hvussu er annan av húsa
vørðunum.

- Eg dugi ikki at síggja 
nakran vansa í tí. Hesir 
skúlarnir eru so tøkni
ligir, at tað ber ikki til 
hjá hvørjum sum helst 
at koma inn, sigur Høgni 
Joensen.

Eitt nú er lyklaskipanin 
teldustýrd.

- Hesir skúlarnir eru so 
nógv øðrvísi enn teir eldru 
skúlarnir. Fer ein hurð 

aftur, so dugi eg ikki at 
fáa hana upp aftur. Allar 
hurðar eru teldustýrdar, 
og tað merkir, at fólk, sum 
leiga fimleikarhøllirnar 
um kvøldarnar, ikki 
sleppa inn á onnur øki á 
skúlanum, sigur Høgni 
Joensen.

Talan er um heilar 67 
úthurðar, íroknað neyð
dyr, og har eru nógvar 
aðrar tekniskar skipanir.

- Her eru mátarar, sum 
máta inniluftina, og vind
eygu, ið fara upp av sær 
sjálvum, tá inniluftin 
verður ov vánalig, so talan 
er veruliga um en tekn
iskan skúla, sigur Høgni 
Joensen.

Hann heldur tí ikki, at 
nýggja skipanin við húsa
vørðum fer at hava serliga 
ávirkan á hansara skúla.

- Vanliga húsavarðarar
beiðið, so sum at seta stól
ar upp til eia konsert, ella 
syrgja fyri, at ruskið verð
ur burturbeint, tað dugi eg 
ikki at síggja nakran vanda 
í, sigur Høgni Joensen, 
skúlastjóri á Skúlanum 
við Løgmannabreyt.

Hjá okkum 
kemur 
tað ikki at 
merkjast
- Støðan hjá okkum og á 
Skúlanum á Argjahamri er so 
nógv øðrvísi enn hjá hinum 
skúlunum í kommununi, at tað 
fer ikki at ávirka okkum, sigur 
Høgni Joensen, skúlastjóri

Høgni Joensen, skúlastjóri

Tað eru fleiri av verandi húsa
vørðum, ið eru ónøgdir við, at 
skipanin nú verður broytt.

- Tað er jú langur vegur 
at koyra niðan á Hjalla at 
stempla inn, tað er so eitt. 
Eitt annað er, at nú skulu 
húsavørðarnir ikki longur 
verða knýttir at einum ein
støkum stovni ella skúla, 
sigur Kári Vilhelmsen, ið er 
umboðsmaður fyri húsa

vørðarnar hjá Tórshavnar 
kommunu.

Serliga tað, at húsavørðar
nir ikki longur eru knýttir at 
einum einstøkum stovni ella 
skúla, er ónøgd við.

- Húsavørðarnir eru jú 
vorðnir góðir við tann stovn
in, teir eru knýttir at, men tað 
er ikki nógv annað at gera, 
enn at royna hesa nýggju 
skipanina, sigur Kári Vil
helmsen.

Tað er kanska mest millum 

teir eldru húsavørðarnar, at 
størst ivasemi er.

- Tú veits, hvat tú hevur, 
men ikki, hvat tú fær. Tað 
er nokk har, vit eru. Men eg 
havi so ikki hoyrt um nakran, 
sum er so ónøgdur, at hann 
ætlar at siga upp, sigur Kári 
Vilhelmsen.

Hann sigur, at teir hava 
verið á fundi við leiðsluna, og 
at ætlanin er at seta nýggju 
skipanina í gongd so skjótt 
til ber.

- Teir søkja eftir einum 
formanni, og eg haldi, at um
sóknarfreistin er 15. januar. 
Síðani er ætlanin at seta 
formannin so skjótt, sum til 
ber. Vit mugu so bara fylgja 
við, tað ber ikki til at gera 
annað. So fáa vit at síggja, 
sigur Kári Vilhelmsen, sum 
er umboðsmaður fyri teir 38 
húsavørðarnar í høvuðsstað
num.

Summir eru ivingarsamir
Tað eru ikki allir húsavørðarnir, ið eru líka fegnir um broytingarnar í 
húsavarðarskipanini, men tað er ikki annað at gera, enn at síggja tíðina ann


